
 МУҲАММАД РИЗО ЭРНИЁЗБЕК ЎҒЛИ ОГАҲИЙ ТАВАЛЛУДИНИНГ 211 ЙИЛЛИГИГА 
 

Ўрозбоев Абдулла (Урганч Давлат университети доценти, филология фанлари доктори) 
МУҲАММАД РИЗО ОГАҲИЙ АСАРЛАРИ ЯНГИ НАШРИ ‒ ОГАҲИЙШУНОСЛИК

РИВОЖИГАМУҲИМҲИССА 
 

Аннотация. Мақола Муҳаммад Ризо Огаҳий асарлари кўпжилдлигининг 2019‒2020 йиллар-
да нашр қилинган жилдлари ҳамда ушбу лойиҳанинг ўзига хос жиҳатлари ҳақида маълумотлар бе-
рилган. Шу билан бирга, галдаги вазифалар ҳамда муаммолар хусусида сўз боради. 

Аннотация. В статье приводятся сведения об изданных в 2019–2020 годах частях мно-
готомного цикла «Произведений»  Мухаммада Риза Агахи, а также об особенностях данного про-
екта. Рассматриваются предстоящие задачи и проблемы, ожидающие своего решения.  

Annotation. The article provides information about the volumes of the multi-volume “Works” of 
Muhammad Riza Agahi, published in 2019–2020, as well as the specifics of this project. At the same time, 
the tasks and problems ahead are also spoken about. 

Калит сўзлар: Муҳаммад Ризо Огаҳий, табдил, нашр, нашрга тайёрлаш, матншунослик,
манбашунослик, қўлёзма. 

Ключевые слова: Мухаммад Риза Агахи, трансформация, издание, подготовка к изданию,
текстология, источниковедение, рукопись. 

studies, source studies, manuscript. 

 
Ўзбекистон Республикаси Президентининг 2017 йил 7 февралдаги 4947-сонли “Ўзбекистон

Республикасини янада ривожлантириш бўйича Ҳаракатлар стратегияси тўғрисида”ги, 2019 йил 22
октябрдаги “Ўзбек тилининг давлат тили сифатидаги нуфузи ва мавқеини ошириш ҳақида”ги фар-
монлари, 2017 йил 24 майдаги 2995-сонли “Қадимий ёзма манбаларни сақлаш, тадқиқ ва тарғиб
қилиш тизимини янада такомиллаштириш чора-тадбирлари тўғрисида”ги, 2017 йил 28 июлдаги
“Маънавий-маърифий ишлар самарадорлигини ошириш ва соҳани ривожлантиришни янги бос-
қичга кўтариш тўғрисида”ги қарорлари ва бошқа тарихий ҳужжатлар Республикамизда маънавий-
маърифий ҳаёт ва муҳитни барқарорлаштириш, авлодларга ниҳоятда бой миллий меросни тўла
сақлаган ва сайқаллаган ҳолда етказишдек катта масъулият ҳиссини чуқур англаш ифодасидир.  

Ўзбекистон Республикаси Вазирлар Маҳкамасининг 2019 йил 20 мартдаги “Муҳаммад Ризо
Эрниёзбек ўғли Огаҳий таваллудининг 210 йиллигини нишонлаш ҳамда Хива шаҳрида Огаҳий
ижод мактабини ташкил этиш тўғрисида”ги 238-сонли қарори ҳам ана шундай тарихий ҳужжатлар
сирасига киради. Чунки ушбу қарор ижроси сифатида энг муҳим ишлардан бири Хива шаҳрида
Огаҳий ижодий мактабининг очилиши бўлса, бири Огаҳий асарлари кўпжилдлиги дунё юзини кў-
ра бошлаганидир.  

Мазкур қарор ижросини таъминлаш учун Хоразм вилоят ҳокимлиги Огаҳий асарлари нашр
харажатларини ўз зиммасига олиб, вилоят ҳокими Фарҳод Эрманов раҳбарлигида нуфузли таҳрир
ҳайъати тузилиб, истиқболдаги ишлар режаси тузилди. Вилоят ҳокими ўринбосари, иқтисод фан-
лари доктори, профессор Санъатбек Салаев ишлар кўлами ҳамда молиявий масалалар ечими билан
муттасил шуғулланиб бормоқда. Бугунга қадар Огаҳий асарларининг 8 жилди дунё юзини кўрди.
Режага мувофиқ, лойиҳанинг тўла ижроси 20 жилдга мўлжалланган. Навбатдаги 10 жилд ушбу кў-
ламли ишнинг галдаги босқичи саналади.  

Ҳозирча мазкур лойиҳа қуйидаги кўринишда шаклланмоқда: 
1-жилд. “Таъвиз ул-ошиқин” девони. Ф.Ғанихўжаев тайёрлаган илмий-танқидий матн асоси-

да доцент Д.Ғайипов ҳамда доцент С.Маткаримовалар томонидан тайёрланмоқда. 
2-жилд. Мунис ва Огаҳий қаламига мансуб “Фирдавс ул-иқбол”. Ушбу асар миллий маъна-

виятимизда ўрни катта бўлишига қарамай, ворислар томонидан нашр қилинишини узоқ йиллар да-
вомида кутди.  

Ниҳоят, 2010 йил профессор С.Рўзимбоев, профессор Н.Жумахўжа, доцент А.Аҳмедовлар
томонидан нашрга тайёрланиб, “Ўқитувчи” нашриётида чоп қилинди.1 Асарнинг айни шу йил яна

                                                        
1 Шермуҳаммад Мунис, Муҳаммадризо Огаҳий. Фирдавс ул-иқбол (Бахтлар боғи). Нашрга тайёрловчилар Н.
Жумахўжа, С.Рўзимбоев, А.Аҳмедов. Тошкент, “O‘qituvchi”, 2010, 382 бет.  

нидан ойлаб ишлов берилган ўн икки ёғоч устун ўз кифтида тутиб турарди. Бу устунларда ўн икки
мамлакатнинг санъатини, урф-удумини кўриш, дидини пайқаш мумкин эди. Ўн икки мамлакатдан
келишган усталар ўзларининг бор ҳунарларини ёғочларга муҳрлагандилар. Энди улар оддий ёғоч
эмас, балки масжиднинг кўркига-кўрк, салобатига-салобат бағишлаб турган юксак санъат намуна-
лари эди. Бу тасвирдан ўқувчи мамлакатнинг фаровонлиги, давлатнинг қудратли экани ва Султон-
нинг қанчалар юқори дид соҳиби эканини хулоса қилиши мумкин.  

Бундан ташқари, ҳикояда ишлатилган қуйидаги сўзлар асарга тарихий руҳ берган: 
♦акобир – юқори мартабали киши; 1 
♦кифт – елка; 2 
♦меҳроб – масжиднинг қибла томонидаги деворига тахмон шаклида қурилган жой; 
♦маҳрам – ишончли хизматкор.3  
Ушбу ҳикояда адолат, иймон-эътиқод, ҳалоллик ва поклик каби туйғулар улуғланади. Ёзув-

чининг маҳорати шундаки, тарихий факт асосида бадиий асар ярата олган. 
                                  

Ёқубов Исломжон (Низомий номидаги ТДПУ профессори,  
филология фанлари доктори), Самандарова Нигора (УрДУ мустақил тадқиқотчиси) 

БАДИИЙ-РУҲИЙ ТАҲЛИЛ ВА ИЖОДИЙФАНТАЗИЯ УЙҒУНЛИГИ 
 
Аннотация. Мақолада Ж.Шариповнинг “Хоразм” романи мисолида социологик методнинг

вульгарлашуви натижасида инсон ва ижтимоий ҳодисалар бадиий талқинида тарихий материа-
лизмнинг бузилиш ҳоллари тадқиқ этилган.  

Аннотация. В статье на примере романа-тетралогии “Хорезм” Дж.Шарипова анализиру-
ется разрушение исторического материализма, дается художественная интерпретация социаль-
ных событий и образов в результате вульгаризации социологического метода  

Annotation. In the article, the destruction of historical materialism at the artistic interpretation of 
social events and image as a result of the vulgarization of the sociological method is studied in the 
example of the novel “Kharezm” by J.Sharipov. 

Калит сўзлар: бадиий таҳлил, эстетик талқин, социологик метод, роман-тетралогия, об-
раз, характер, адабий-тарихий жараён, санъат фалсафаси, адабий танқид методикаси, методо-
логия. 

Ключевые слова: художественный анализ, эстетическая интерпретация, социологический
метод, роман-тетралогия, образ, характер, литературно-исторический процесс, философия ис-
кусства, методика литературной критики, методология. 

Key words: artistic analysis, aesthetic interpretation, sociological method, tetralogy novel, image, 
character, literary-historical process, philosophy of art, literary criticism technique, methodology. 

 
Маълумки, инсон ва ижтимоий ҳаёт ҳодисаларини бадиий таҳлил ва талқин қилиш, шунинг-

дек, адабиёт тарихининг у ёки бу кесимида юзага келган бадиий асарларга илмий ёндашувнинг:
“социологик”, “биографик”, “психологик”, “формал”, “структурал”, “лингвистик”, “герменевтик”, 
“гипотетик” ва бошқа методлари мавжуд. Шубҳасиз, муайян тарихий шарт-шароит тақозосига кў-
ра, жумладан, ижтимоий-мафкуравий талабларни беҳад кучайтириш оқибатида умумадабиётда ҳам
шу методлардан бирини сунъий тарзда доминантлик мақомига кўтаришга уринишлар бўлган эди.  

Социологик методнинг тарихи, ютуқ ва нуқсонлари ҳақида XIX асрнинг 30 – 40-йилларидан
эътиборан илгари сурилган фикр-қарашлар, бўлиб ўтган қизғин баҳс-мунозаралар И.Гердер, Г.
Гегель, О.Конт, И.Тэнь, А.Пипин, П.Н.Сакулин, Г.В.Плеханов, В.Г.Белинский, Н.Г.Чернишевский,
Н.А.Добролюбов, А.В.Луначарский, В.Переверзев, В.Фриче, О.Ҳошим, О.Шарафиддинов (Айн),
Ойбек, С.Ҳусайн, У.Эшонхўжаев, Муёнбузрук Солиҳовдан тортиб, бизнинг кунларимизгача катта
давр оралиғида узил-кесил ҳал қилинган.4 
                                                        
1 Ўзбек тилининг изоҳли луғати. 2-жилд, Т., Ўзбекистон Миллий энциклопедияси давлат илмий нашриёти,
2008, 588-бет. 
2Шу манба. 575-бет. 
3Шу манба. 621-бет. 
4 История русского литературоведения. М., 1980; Плеханов Г.В. История в слове. М., 1988; П.А.Сакулин.
Филология и культурология. М., 1990; Шарафиддинов О. Ўзбек шоири Чўлпон. “Қизил Ўзбекистон”, 1927 
йил 14 февраль; Ойбек. Чўлпон. Шоирни қандай текшириш керак? “Қизил Ўзбекистон”, 1927 йил 17 май;

Бинобарин, тадқиқот методлари ўртасига “хитой девори” қўйиш ёхуд улардан бирини тамо-
мила инкор қилиш фикридан йироқмиз. Чунки, аксарият ҳолларда, улар табиий тарзда қоришиқ
ҳолда қўлланади. Кузатишлар тасдиқлайдики, социологик методнинг вульгарлашуви натижасида
инсон қисмати ва ижтимоий ҳодисалар талқин қилинишида тарихий материализмнинг бузилиш
ҳоллари Ж.Шариповнинг “Хоразм” романи мисолида нисбатан кам ўрганилган.1 XX аср ўзбек нас-
рида мазкур асардан ташқари, С.Сиёевнинг “Аваз” романи, шунингдек, драматургияда Айёмий-
нинг “Мавлоно Огаҳий” тарихий драмаси, К.Авазнинг “Феруз” драмаларида Феруз образига муро-
жаат этилган. Кўринадики, Хоразм шажаравий тарихнавислиги мукаммал дурдоналаридан тортиб,
Ферузнинг ғазал ва мухаммаслари, шунингдек, ХХ асрда яратилган асарлар ўз мундарижасига кў-
ра, ниҳоятда сертармоқ бўлиб, улардан Феруз тимсолини изламоқ улкан монографик тадқиқот
мавзусидир. Шуни назарда тутиб, мақолада роман-тетралогияда Феруз образининг бадиий талқи-
ни масаласини кўриб чиқамиз. Муаррих Баёний гувоҳлик беришича: “Ул ҳазратнинг2 айёми ҳаёт-
лари олтмиш олти йил ва муддати салтанатлари қирқ етти йилу ўн беш кун эрди...  

Ул ҳазрат уламони кўп дўст тутар эрдилар ва шеърияти ғарронинг3 иртивожиға саъй этар эр-
дилар ва бағоят раиятпарвар ва шафкатгустар ва одилу бозил4 киши эрдилар...”.5 

Англашиладики, шоҳ ва шоир Муҳаммад Раҳимхони соний (Феруз) XIX аср охири – XX аср
бошлари Хоразм ижтимоий-сиёсий, адабий-маданий ҳаёти тараққиётида ўчмас из қолдирган сий-
молардан биридир. Унинг илм-фан, адабиёт ва санъат аҳлига меҳрибонлиги, саховатли ҳомий эка-
ни, тарихнавислик, таржимашунослик ва шеърият ривожига қўшган улуши, халқпарварлиги, адо-
латпешалиги замондошлари Огаҳий, Баёний, Лаффасий, Комил, Мирзо, Ходим, Камёб, Табибий,
Мутриб, Фақирий, Чокар сингари ўнлаб истеъдодлар битган турли жанрларга мансуб асарларда ўз
ифодасини топган. Жумладан, Муҳаммадризо Огаҳий Ферузнинг мамлакат ҳукмдори бўлишида
улуғ бир ҳикмат кўрган ва улуғ ҳамда шарафли мартабасининг иқболини тилаб, давлатининг пой-
дор бўлишига хайриҳоҳлик назари билан қараган эди: 

Шаҳаншаҳлик ўлсун муборак санго, 
Мададкор тангри таборруқ санго...6 
Ферузнинг гўзал ғазаллари, нозик ва ўйноқи мухаммасларида лирик қаҳрамон кечинмалари-

гина эмас, балки олижаноб инсон сифатидаги ўз ҳис-туйғулари, маънавий-руҳий қиёфаси ҳам акс
этган.  

Таъкидланганидай, собиқ шўро даврига келиб шахс тақдирини адабий-тарихий жараён неги-
зида тадқиқ этиш ижодкорнинг адабиёт тарихидаги ўрнини холис белгилашга хизмат қилувчи ме-
зон эканидан узоқлашилди. Натижада бадиий адабиётга ижтимоий ҳодиса сифатида қараш, тари-
хий шахслар ва ҳаёт ҳодисаларини маданий муҳит, адабий-тарихий шарт-шароитларга кескин боғ-
лаб қўйиш тамойили кучайди. Инсоннинг индивидуал ва ижтимоий борлиғини тарихий, яна-да
аниқроқ айтганда, яккаҳоким мафкуранинг синфий-партиявий асосларига боғлаган ҳолда акс этти-
риш авж олди. “Синфий кураш – тарихни ҳаракатга келтирувчи куч” экани ҳақидаги бундай тор
дунёқараш адабий-мафкуравий таомил тусига кириб, санъат фалсафаси, танқид методикаси ва ме-
тодологиясини буткул қамраб олди. Вульгар социологизм оқоваси узоқ йиллар давомида бадиий
асарлар мазмуни жўнлаштирилишига сабаб бўлди.  

Маълумки, Ж.Шарипов бадиий ижоддаги энг йирик асари – тўрт китобдан иборат “Хоразм” 
тетралогиясини яратгунча бўлган давридаёқ, “Ёлқин шеърлар” тўплами, “Хоразм”, “Максим Горь-
кий” достонлари, “Саодат” қиссаси асарлари билан бадиий ижодда қаламини чархлаган, демак,
ўзбек китобхонига яхши таниш эди. 

Шубҳасиз, адабий ижод сирларини қунт билан ўрганиш, республикада таржима назарияси ва
тарихи фани асосчиларидан бири сифатидаги илмий фаолияти, масъул лавозимларда ўнлаб
                                                                                                                                                                                   
Усмонхон. Мунаққиднинг мунаққиди. “Қизил Ўзбекистон”, 1927 йил 22 июнь; Ёқубов И. “Метод”ни анг-
лашда Отажон Ҳошимов позицияси. “Ўзбек тили ва адабиёти”, 1995, 1-сон, 18–24-бетлар; Каримов Б. Ру-
ҳият алифбоси. Ғафур Ғулом номидаги НМИУ, Тошкент, 2016 ва б. 
1 Ёқубов И. Бадиий адабиётда Феруз тимсоли. Феруз шоҳ ва шоир. Урганч, 1994, 43–52-бетлар. 
2 Феруз – Муҳаммад Раҳимхони соний назарда тутилмоқда.  
3 Шеърияти ғарро – жўшқин назм.  
4 Бозил – сахий.  
5 Муҳаммад Юсуф Баёний. Шажараи Хоразмшоҳий. Тошкент, “Камалак”, 1991, 259-бет. 
6 Огаҳий. Асарлар. VI жилдлик, II жилд. Ғафур Ғулом номидаги адабиёт ва санъат нашриёти, Тошкент, 1972,
373-бет.  

ижодкорлар: Ойбек, А.Қаҳҳор, Ғ.Ғулом, Ҳ.Олимжон билан ҳамдам, ҳамнафас ишлаш, И.А.Крилов,
Ш.Руставели, А.С.Пушкин, М.Горький, Махтумқули, С.Стальский, В.Луговский, Б.Кербобоев, Қ.
Сейтлиев ижодидан намуналар К.Д.Ушинский сайланма асарларини ўзбек тилига ўгириш, мактаб-
лар учун дарсликлар ёзиш ва халқимиз маънавий хазинасини бойитиш йўлидаги изланишлар Ж.
Шарипов фаолиятининг муҳим қирраларидир. 

Шуни унутмаслик керакки, “Хоразм” романи Ж.Шариповнинг қарийб ўттиз йиллик ижодий
изланиш ва заҳматининг самараси сифатида вужудга келган. Муаллифнинг тарихий ҳужжатлар,
ёзма ва архитектура ёдгорликларини синчиклаб ўрганиш, даврнинг жонли шоҳидлари билан узоқ
суҳбатлар қуриш борасидаги жафокашлик билан қилган меҳнати, айниқса, таҳсинга лойиқдир. Би-
роқ, Ж.Шарипов ўз даврининг фарзанди сифатида йиғилган материалларни қандай ҳис қилган
бўлса, жонли мушоҳадаларида туғилган барча фикрларни оқ қоғоз саҳифаларига рўй-рост тушира
олмасди. Материалларни бадиий идрок этмоқ босқичида илмий-назарий, фалсафий таҳлил методи
ўз-ўзидан амалдаги методология бўлиши табиий ҳол эди. Демак, роман баҳоланар экан, даставвал, 
унинг моҳиятини тўғри англамоқ учун асарнинг ғоявий-тематик, шаклий-услубий хусусиятлари-ни
тўла аниқлаштириш лозим. 

Романда эпизодик персонажлардан бири – қирқ ёшдан ошган деҳқон Пирнафас ака тилидан:
“Муҳаммад Раҳимхон қаттиқ касалмиш, улли-улли табиблар ҳам касалининг давосини топа олма-
ётган эмиш...” деган эл орасида тарқалган хавотирли миш-миш гап орқали Феруз ҳақидаги даст-
лабки хабар берилади.1  

Англашиладики, ёзувчи Феруз ҳаётининг сўнгги кунлари, Хоразмдаги ижтимоий-сиёсий,
маданий ҳаёт воқеаларини қаламга олишни ўз олдига мақсад қилиб қўйган. Шу боисдан ҳам, ро-
маннинг илк китоби 1910 йилда Хоразм ҳукмдори Муҳаммад Раҳимхон II ўлимидан сўнг, унинг
ўғли Исфандиёрхон тахтга чиқиши тафсилотлари билан бошланиб, тўртинчи китоб 1924 йилда ўт-
казилган миллий чегараланиш воқеалари билан тугалланади. 

Муаллиф хонлик тузуми синфий-сиёсий “моҳиятини” маърифатнинг топталиши, жаҳолат-
нинг устувор бўлиши фонида очиб беришга интилади. Адабий танқидчиликда тўғри таъкидланга-
нидек, романда бадиий-руҳий таҳлил ва ижодий фантазия уйғунлиги етарлича мукаммал ишлан-
маган. Тарихий ҳақиқатни қайта идрок этиш, характер яратиш, образлар руҳий оламининг тўла-
қонли таҳлили етишмайди. Асарда бадиий публицистик ва баёнчилик услубининг бирмунча усту-
вор мавқега эгалиги кўзга ташланади. Жумладан, адиб 1873 йилда рус қўшинларининг Хивани бо-
сиб олиши, генерал-адъютант К.П.Фон Кауфман ўтказган хунрезликлардан тортиб, то 1910 йилга-
ча бўлган давр воқеаларини атиги бир саҳифадагина баён қилади. Хоразмнинг чор Россияси томо-
нидан босиб олиниши гоҳ “Хивнинг ишғол қилиниши”деб баҳоланса, гоҳ “Хива хонлигининг Рос-
сияга қўшилиши” қабилида таърифланади.  

Кўринадики, ёзувчи ўша давр тарихшунослик илмида ҳукмронлик қилган ёлғон ҳақиқат-
ларга эргашар экан, романда халқимиз ўтмишининг катта бир даврини ҳаққоний акс эттира ол-
майди. Масалан, “Уч ўчоқ” мавзеъсида, “Одам қирилғон” қудуғи ёнидаги жангда, Питнак, Ҳазо-
расп, Бешариқ, Найман, Қулонқорабоғ, Шат, Қиёт, Хонобод, Ғозиобод, Зей, Дўрман, Хўжайли,
Манғит, Хева, Қўнғирот, Урганч, Хонқа, Гурлан сингари қалъа ва қишлоқ аҳолисининг тенгсиз
жангларда Черкасов, Верёвкин, Кауфман, Скоболев, Головачёв каби чор аскарбошилари қўшинига
қақшатқич зарбалар берганлиги хусусида лом-мим дейилмайди.  

Романда Муҳаммад Раҳимхони сонийга Абдуқодир Тўра томонидан Хивада қилинган хоин-
лик (шаҳар дарвозаларининг беркитиб қўйилиши) “Муҳаммад Раҳимхоннинг қочиб кетиши” тар-
зида баҳоланади. “Хива хонлигининг Россияга қўшилиши ака-укалар ўртасидаги тахт учун бўла-
ётган ҳар хил фитна-иғволарни, қабилалар – ўзбеклар, туркманлар, қорақалпоқлар ўртасидаги
урушларни бирмунча бартараф қилди. Россия подшолиги Муҳаммад Раҳимнинг ака-укалари то-
монидан тахт учун бўлган даъволарини қабул қилмай, Муҳаммад Раҳимни қочиб кетган жойидан
олдириб келиб, ўз ўрнида хон қилиб қолдирди. Бу ҳодиса унинг мавқеини мустаҳкамлади, Россия-
дек кучли давлат паноҳида Муҳаммад Раҳим энди ўзини дадил тутди. Бу ҳодиса элда осойишталик
юзага келтирди” деб ёзади муаллиф. Ўлкада яшовчи халқларнинг Октябрь тўнтаришидан кейин
гўё “миллат сифатида шаклланиши” ҳақидаги уйдирма ёзувчини ўзбек, туркман, қорақалпоқларни
“қабилалар” деб қарашга ундайди.  

                                                        
1 Шарипов.Ж. Сайланма. Уч жилдлик. Биринчи жилд. Ғафур Ғулом номилаги Адабиёт ва санъат нашриёти, 
Т., 1981, 16-бет (Иқтибослар шу нашрдан олиниб, саҳифаси кўрсатиб борилди). 

Эътироф этиш керакки, роман воқеалари кечаётган даврда Саййид Аҳмад тўра (Отажон тў-
ра) Ўр маҳалласидаги ўз хонадонида уй қамоғига маҳкум этилган, ака-укалар ўртасида жиндай
англашилмовчилик мавжуд эди. Бироқ, ҳукмдор томонидан қилинган бу қаттиққўлликни ака-ука-
лар ўртасидаги ўзаро ҳурматсизлик деб тушунмаслик керак. Феруз инисини жасур, чўрткесар ва
ботир йигит сифатида ҳурмат қилган. Баёний ёзади: “...хон ҳазратларининг улуғ биродарлари Сай-
йид Аҳмад тўраким, они Отажон тўра дер эдилар, бағоят баҳодиру чолок1 ва забардасту бениҳоят
тезу хашмгину2 тундхўй3 киши эрди. Хон ҳазратларининг муҳаббатлари онга даражайи камолда
эрди. Бу сабабдин онинг хилофи роъини асло этмас эрдилар”.4 Айни пайтда, Отажон тўра ҳам, ўз
йигитлари билан бўлган базмда ҳаддан ошишларга йўл қўйганини эътироф этиб, бу буйруққа, сўз-
сиз, итоат этган.  

Иккинчидан, ҳақиқатан, чор Россияси истилоси, “элда осойишталик” юзага келтириб, ўзаро
низоларга барҳам бердими? Кауфман туркман қишлоқларида ўтказган жабр-зулмларни эслашнинг
ўзиёқ, бу фикрнинг ҳақиқатдан йироқ эканлигини кўрсатади. Муаррих Баёний ёзади: “Баъзи захм-
дорлар ўлукларнинг ораларида ўзларини ўлукдек этиб ётмиш эрдилар, Русия аскари найза била
уруб ўлтурур эрдилар. Ва ул ерда бир кичик кўл бор эрди, йигирмадин кўпроқ хотунлар ўғлонла-
рин қучоқларига олиб, ул кўлга кириб, сув ичида экинларнинг ораларида пинҳон бўлуб туруб эр-
дилар. Русия аскари оларни кўруб, милтуқ ўқи била оларни уруб қатл этдилар... 

Русия аскаридин икки юз қирқ киши ва ямутлардан уч юз киши қатлға етган эрканлар... Бе-
чоралар аҳли аёлларининг шойи, яъни тузуку билазук ва ғоливу фалосларин бешдин биру ўндин
бир баҳосиға сотдилар”.5  

Ж.Шарипов Ферузнинг ўз ҳаёти давомида қилиб улгурган эзгу ишларини баён этар экан, бу-
ларнинг барини чор Россиясининг ўлкада юзага келтирган “осойишталик” натижаси сифатида ба-
ҳолайди: “Муҳаммад Раҳим табиатан музика ва адабиётга шинаванда бўлиб, Феруз тахаллусида
шеърлар ёзган. Рўй берган осойишталик натижасида ўз саройида маданий ишларга кўпроқ аҳами-
ят берган эди. У Хивада тошбосма очиб (1874), кўп китоблар бостирган. Сарой атрофига шоирлар,
созанда-хонандалар, мунажжимларни тўплаб, уларни рағбатлантирган. Унинг саройида Огаҳий,
Комил, Табибий, Аваз, Нодим каби шоирлар шеърий кечалар ўтказишар, ижодий мусобақалар қи-
лишарди” (17-бет). 

Бизнингча, эрк деган олий туйғу, мустақил ҳаракат қилиш ҳуқуқининг мавжудлиги ёки мав-
жуд эмаслигига эътибор қаратиш Муҳаммад Раҳимхон II фаолиятидаги қуйидаги иккита даврни
бир-биридан фарқлашни талаб этади:  

1. Чор Россияси истилосигача бўлган даврда мамлакатнинг эркин идора қилиниши.  
2. Чор Россиясининг вассали бўлган Хивани бошқариш даври.  
Агар юқоридаги таснифга амал қилинадиган бўлса, Ж.Шариповнинг баҳолаш мезонидаги

якранглик яққол кўзга ташланади. Яъни, Муҳаммад Раҳимхон IIнинг хонликдаги маданий-маъри-
фий ишларга бош-қош бўлиши подшо Россияси яратган осойишталикнинг натижаси бўлмай, бал-
ки Феруз ижтимоий-маърифий фаолиятининг қонуний давоми эди. 

Назаримизда, романда “Ёш хиваликлар” гуруҳининг муайян қисми ва хонлик тузуми, хусу-
сан, Феруз муносабатлари ҳам етарлича бадиий инкишоф этилмагандай туюлади. Зеро, хонлик ту-
зуми ҳам, жадидчилик ҳаракати ҳам илмий жиҳатдан ҳали узил-кесил баҳосини олмаган бир давр-
да, Ж.Шарипов ўзгача йўл тутиши мумкин эмасди. Муҳаммад Раҳимхон II амалий фаолияти куза-
тилар экан, унинг ХIХ аср охирларида бошланган жадидчилик ҳаракатига ҳамоҳанг фикрлангани,
мазкур ҳаракатга хайрихоҳ бўлгани ойдинлашади. Жумладан, олис қадимий Хоразм диёрига лито-
графия, фотография сингари ўнлаб замонавий янгиликларни олиб кириш, қўшни мамлакатларнинг
мутараққий тажрибаларини сидқидилдан ўрганиш ишига бош қўшиш, сарой аъёнларидан тортиб,
барча маърифатга чанқоқ иқтидорларни ўз даври илғор тажрибаларини ўрганишга ундаш каби қа-
тор эзгу ишлар фикримизни далиллайди. 

ХХ аср бошларида рус ўлкашуносларидан бири В.Масальский ўз хотираларида шундай ёз-
ган эди: “Оби ҳаётни кўпгина ўнлаб чақиримларга элтаётган бу қудратли оқимларни кўрганда,

                                                        
1 Чолок – тетик, илдам, чаққон. 
2 Хашмгин – ғазабли. 
3 Тундхўй – бир сўзли, ўжар, нозиктабиат. 
4 Муҳаммад Юсуф Баёний. Шажараи Хоразмшоҳий. Тошкент, “Камалак”, 1991, 205-бет. 
5 Шу манба. 227–230-бетлар. 

техник билимлари жуда ночор бўла туриб. Туркистон қуёшининг жазирима нурлари остида бени-
ҳоя меҳнат эвазига бутун мамлакатни суғориш шоxобчалари билан тўлдирган халққа беихтиёр
меҳринг уйғонади киши”.1 Дарҳақиқат, биз, ҳақли равишда, катта Фарғона канали қурилиши хусу-
сида кўп гапирамиз-у, лекин негадир Полвонёб, Лавзан, Шовотёб, Газовотёб, Қилич Ниёзбек ка-
наллари, ўнлаб тўғонлар ҳақида нисбатан камроқ тўхталамиз. Ахир, мазкур иншоотлар қурилиши,
уларни таъмирлаш ишларига хонлик тузуми бош-қош бўлмаганми? Агар “техник билимлари жуда
ночор” бўлса, бу замин дунё тамаддунига Ал-Хоразмий ва Берунийдек даҳоларни берармиди? 

Демак, маҳаллий халқ математика, геометрия, асторномия сингари аниқ фанларнинг ютуқла-
ридангина эмас, кўп сонли миробларнинг юксак малакасидан ҳам унумли фойдаланиб, суғориш
шохобчалари қурган. Соҳил тупроғининг тузилиши, чўкиндилар табиати, жой қиялигидан тортиб,
тегирмонлар ўрнатиш ҳамда пахта тозалаш устахоналари, ёғ заводлари ишга туширишда улардан
фойдаланиш истиқболларигача ҳисобга олган. Муҳаммад Раҳимхон IIнинг Мунис, Огаҳий, синга-
ри мироблар сулоласига ҳомийлик қилгани минглаб аҳолини машақққатли меҳнатга жалб қила
билгани европаликларни ҳайратга солиши, табиий.  

Дарҳақиқат, академик М.Миддендорф тўғри таъкидлаганидек: “Ўрта Осиёнинг меҳнатсевар
аҳли биз учун (яъни овропаликлар учун) ишга мислсиз талабчанлик, муҳаббат, толиқмай уннаш ва
ҳаракат қилиш матонати, катта жонли, заковат намунаси хизматини ўтайди”. 

Муҳаммад Раҳимхон II фаолиятининг яна бир қиррасини Ўрта Осиё шаҳарсозлиги дурдона-
ларидан бўлган Хива архитектурасида кўриш мумкин. Шаҳарнинг мадраса, масжид, саройлари ўз
улуғворлиги, чизиқларининг нафислиги ва гўзаллиги, рангларининг ёрқинлиги билан кишини ҳай-
ратга солади. Осмонўпар иморату миноралар, кўкка интилган сарвқомат устунлардаги соатлаб
термулишни талаб этадиган сирланган рангдор ғиштлару нафис ишланган нақшлар, пештоқларига
пардоз берилган яшил-ҳаво ранг қуббали улуғвор мақбаралар бетакрор гўзаллиги билан жаҳон
сайёҳларини ҳамон лол қолдириб, мағрур қад ростлаб турибди. 

Афсуски, “Хоразм” романида бу жиҳатлар ўз аксини топмаган. Бироқ, шуни эътироф этиш
керакки, Муҳаммад Раҳимхон II барпо этган Тозабоғ тасвири, шунингдек, шоҳ ҳаётининг сўнгги
кунлари қалбидан кечган руҳий кечинмалар романда бирмунча жонли тасвирланган. Бинобарин, 
ёзувчи романда наинки социологик ва биографик методлар балки маданий-тарихий мактаб анъана-
ларини ҳам ижодий ўзлаштиришга интилган. Шахс шаклланишида оила, ижтимоий муҳит, давр
сингари омиллар муҳимлигини назардан қочирмасликка уринган. Айниқса, Феруз руҳияти: уни
қийнаган дардлар, ўй-ҳисларнинг ифодалари орқали шоҳ ва шоирнинг маънавий-руҳий биогра-
фиясига ишора қилинган ўринларда бу ҳол яққол бўй кўрсатишидан кўз юмиб бўлмайди. Шунинг-
дек, Ж.Шарипов Феруз ва Аваз Ўтар муносабатларини ҳам ҳаққоний, ишонарли тасвирлаб бера
олган. Муҳаммад Раҳимхони сонийнинг ҳам шоир ҳам шоҳ сифатидаги қиёфасини айнан шу икки
шахс муносабатлари фонида очиб беришга мувофиқ бўлган. 

 
Отажанова Манзура Оманбоевна (филология фанлари номзоди,  

ЎзР ФА Ўзбек тили, адабиёти ва фольклори институти) 
БАДИИЙ МИФОЛОГИЗМ ВА УНИНГ ЎЗИГА ХОС ХУСУСИЯТЛАРИ 

 
Аннотация. Ушбу мақолада миф, бадиий мифологизм, унинг асардаги фалсафий юки, Чин-

гиз Айтматовнинг асарларида мифдан фойдаланиш сарҳадлари, бадияти, образларнинг кўп қат-
ламлилиги, полифоник тасвир ҳақида назарий-таҳлилий фикр юритилган. 

Аннотация. В данной статье дается теоретико-аналитическое представление о мифе, ху-
дожественном мифологизме, его философской нагрузке в творчестве, границах использования 
мифа в творчестве Чингиза Айтматова, его богатстве, множественности образов, полифонич-
ности образа. 

Annotation. In this article, a theoretical-analytical idea of myth, artistic mythologism, its philosop-
hical burden in the work, the boundaries of the use of myth in the works of Genghis Aytmatov, its wealth, 
multiplicity of images, polyphonic image is given. 

Калит сўзлар: миф, мифологик дунёқараш, сюжет, мотив, образ, архетип, бадиий мифо-
логизм, полифоник тасвир, фалсафийлик, реализм.  

Ключевые слова: миф, мифологическая мировоззрение, сюжет, мотив, образ, архетип, ху-

                                                        
1 Россия. Полное географическое описание нашего отечества. СПБ, 1913, c. 423. 

